
 



Fillimisht, kryetari Kastrati, gjithë kryetarëve të fshatrave ju uroj mirëseardhje në takimin e parë 

me karakter pune, për të vazhduar më pas me diskutimin e pikave të rendit të ditës. Lidhur me 

pikën e parë, kryetari Kastrati tha se, të gjithë e dimë se situata e furnizimit me ujë të pijes në 

Komunën e Malishevës, nuk është e mirë, dhe si rrjedhojë e kësaj ne kemi ndërmarrë disa hapa, 

duke zhvilluar takime me institucionet qendrore, por edhe me drejtuesit e Kompanisë Rajonale te 

Ujësjellësit “Gjakova”, me të cilët kam diskutuar lidhur me mundësinë e realizimit të projektit 

për të kyçur komunën tonë në sistemin e Radoniqit. 

 

Si rezultat i gjithë këtij angazhimi tonë, ditë më parë Këshilli Ndërministror për Ujëra, ka marrë 

vendim që të formohen grupet punuese për gjetjen e zgjidhjeve për furnizim me ujë nëpër 

komuna, ku Komuna e Malishevës është përzgjedhur si ndër të parat që kanë nevojë imediate për 

t’i ofruar zgjidhje, theksoi kryetari Kastrati. 

 

Gjithashtu, kryetari Kastrati tha se, ne si Komunë kemi vazhduar edhe bashkëpunimin me 

kompaninë që operon tek ne, Hidroregjionin Jugor, me të cilën kemi rënë dakord që sa më parë 

të nënshkruajnë një Memorandum Mirëkuptimi, që i hap rrugë inicimit të disa projekteve 

konkrete, në funksion të shfrytëzimit maksimal të burimeve ekzistuese të ujit, si dhe mundësisë 

së rritjes së kapaciteteve në mënyrë që të bëjmë zgjidhje për të gjitha fshatrat e komunës sonë. 

  

Ndërsa, lidhur me pikën e dytë, që ka të bëj me mirëmbajtjen e mjedisit, kryetari Kastrati para 

kryetarëve të fshatrave tha se, kjo është një çështje që na sfidon dhe na bashkon të gjithëve, pa 

dallim. 

 
“Muajin Prill e kemi shpallur muaj te pastrimit të ambientit, dhe në funksion të kësaj më datë 5 

Prill kemi marrë një aksion të madh të pastrimit, ku i janë përgjigjur të gjitha institucionet lokale 

dhe qytetarë të shumtë. Në bazë të planit, Prilli Muaj i Pastrimit të Ambientit, drejtoria përkatëse 

në bashkëpunim me kompaninë Hidroregjioni, ditëve në vijim do të vazhdojnë me aktivitete 

tjera, ku përmes këtij aksioni të pastrimit, do të vazhdojmë edhe me eliminimin e pikave inerte 

nëpër fshatrat e Komunës së Malishevës”, theksoi kryetari Kastrati. 



 

Ndërsa, lidhur me pikën e tretë të diskutimit, realizimi i projekteve nëpër fshatra, është zhvilluar 

një diskutim i mirëfilltë, ku kryetarët e fshatrave kanë ngritur çështje dhe kanë adresuar pyetje 

lidhur me projekte të ndryshme nëpër fshatrat që përfaqësojnë, ku për të gjitha këto, përgjigje 

kanë marrë nga kryetari Kastrati, nga drejtorët që ishin të pranishëm, dhe nga përfaqësuesit e 

kompanive publike. 

 

 

Në këtë takim, ka folur edhe nënkryetari Vesel Krasniqi, ku mes tjerash ai ka diskutuar, lidhur 

me vendim e kryetarit Kastrati për formimin e një Task Force Komunale, e cila ka për qëllim 

menaxhimin e situatës emergjente, lidhur me kujdesin për një mjedis sa më të pastër, konkretisht 

për menaxhimin e mbeturinave inerte dhe mbeturinave tjera në territorin e komunës së 

Malishevës, por edhe me pikën e mësipërme të cilën e diskutuam, pra; gjendjen e furnizimit me 

ujë të pijes. 

 

Në këtë takim veç këtyre 3 pikave bazë, është diskutuar edhe për çështje tjera me rëndësi, për 

subvencionet në bujqësi, parandalimin e përhapjes së etheve hemorragjike, infrastrukturës 

shkollore, etj. 

 

Kryetari Kastrati i falënderoj drejtuesit e fshatrave për pjesëmarrjen në takim dhe për debatin 

konstruktiv që i shërben një qeverisje sa më të mirë e gjithëpërfshirëse, dhe i siguroj që secila 

kërkesë e tyre që është shtruar në këtë takim, do të trajtohet në kohë nga drejtoritë tona 

përkatëse. 

 

Në fund, kryetari Kastrati, tha se këto diskutime publike do ti mbajmë prapë, ashtu siç janë të 

parapara edhe me Ligjin për Vetëqeverisjen Lokale. 

  

 



Ahmet Rrahmanaj- kryetar i fshatit Bubël- Kërkoi një bashkëpunim me ekzekutivin, 

përmbushje të planit dhe realizim të projekteve si dhe më urgjente sipas tij ishte trajtimi me qenë 

endacak, largimi i deponive të mbeturinave inert dhe dhënia në shfrytëzim e pronës publike , 

duke i respektuar aktet normative dhe ato ligjore në fuqi. 

Afrim Mazreku- Kryetar i fshatit Gurishtë- Kërkesat e tij ishin: Të sigurohet transporti i 

nxënësve me disa lehtësira  nga fshatrat deri në SHML-të, furnizimi me ujë të pjshëm, marrja e 

masave për luftimin e etheve hemorragjike   të rriqrave, ndërrimi i rrjetit elektrik si dhe ndriçimi 

në fshat, mirëmbajtja e mjedisit, dhe rregullimi i  kolektorit për ujërat e zeza. 

Bajram Paçarizi- Kryetar i  fshati Lumishtë-  Rregullimi i disa lagjeve me kanalizim, largimi 

i mbeturinave dhe të sanksionohen hedhësit e paligjshëm në hapësirat publike,  rrjeti i enregjisë,  

të rriten subvencionet për serra dhe shtalla më shumë se me nga 1 ari hapësira , që të kemi 

zhvillim të qendrueshëm. 

Mufail Helshani- Kryetar i fshatit Ngucat- Edhe kërkesat e tij ishin që ujësjellësi në fshat të 

kyqen në kompaninë e hidroregjionit - njësia lokale në Malishevë, dhe dis akërkesa identike si të 

parafolësve më lartë. 

Demir Bajraj- Kryetar i fshatit Panorc- Të rirregullohet ujëmbledhësi i fshatit, të investohet 

në disa lagje infrastruktura rrugore, dhe të ketë mbikqyrje të zbatimit të projekteve brenda afatit 

kohor. 

Negjmedin Shurdhaj- Nënkryetar i fshatit  Banjë- Kërkesat ishin, Furnizimi me ujë të 

pijëshëm në pikat e larta të fshatit,  Banja të ketë një dalje të veçantë për ujë të pijes për banorët,  

të investohet në disa lagje me shtylla elektrike  të betonit , pasi kanë mbetur pa u mbaruar, 

rregullimi i shtratit të lumit Mirusha në fshat, si dhe vendosja e ndriçimit. 

Mursel Zogaj- kryetar i fshatit Lladroc-Rregullimi i trotuarit, të krijohet mundësia e një 

ujëmbedhësi pasi fsahti dhe relivi gjeografik e mundëson një gjë të tillë- për Digë, dhe 

infrastruktura rrugore të plotësohet në disa lagje. 

Zymer Zogaj- Nënkryetar i fshatit Bellanicë- Çështja me ujë të pijes të rregullohet, , trajtim i 

qenëve endacak, çështja e mbeturinave. 

Hajrush Kavaj - Kryetar i fshatit Temeqinë-  Aneksi i shkollës të bëhet, ndriçimi, kanalizimi 

dhe uji i pijes. 

Ilir Gajraku- kryetar i fshatit Gajrak-  Të ndërtohet bazeni i ujit në fshatin  si pika më e lartë, 

, trotuari dhe vendosja e disa shenjave të trafikut në rrugë. 

Edhe pjesa dërmuese e kryetarëve të fshatrave që morën pjesë në takim, kërkesat i kishin të 

njëjta me të parafolësve, kërkesa që ishin jo të parealizueshme pasi në pjesën më të madhe të 



fsahtrave dhe lagjeve janë të kryera infrastruktura rrugore, kanalizimi, trotuarët, uji  i pijes, , 

bartja e mbeturinave. 

Për të gjitha këto kërkesa, pos përfaqësuesve të ekzekutivit, iu përgjigjen kërkesave të kryetarëve 

të fshatrave edhe drejtori i Kompanisë Hidroregionit Njësia në Malishevë, Njazi Bytyçi, si dhe i  

Ekoregjionit, njësia në Malishevë, Sejdi Paçarizi. 

Procesverbalit i bashkangjitet edhe lista  me nënshkrimet e kryeatrëve të fsahtrave pjesëmarrës 

në takim. 

